
"Jalan dabdabang malu! Kimar cainé paekang, apang kai nyidayang negakin ia."

I Sadara malih nimbalin.

"Mlinggih? Napi Mlinggih negakin kimar? Aduh, I Ratu tong tra bakal mrasidayang. Becikan Ratu makakeb nglayut di tundun kimaré apang abana mamargi."

Kéto aturné manglaut Ida Cokorde Darma kabléngsotang kakakebang cara muat karung baas, laut kabedbed bantalang. Ida magantung, makakeb alah jaran
pondong muat karung petang kuintal. I Sadara kitak-kituk nyemak I Cograh nintingang sambil matemahan.

"Setan alas!"

Padangal I Cograhé kategul di ikut kimaré. Kimaré kadandan raris I Cograh majalan ngrijug nyerunuk nutugin uli duri.

I Sadara nyerit. "Ait..! ait...!" misuh duk I Sadara kakuplug olih bungut I Kimaré. Sabilang nyambat ait, ait, ia nemah nyemped.

" Jahnem!"

Sabilang nyambat ail lantas misuh "Cicing jaruh!" Asing nyambat nyerit ait, ait, I Sadara matemahan.

"Sunde keparat! "

Asal majeritan ait, ait, ipun nyambat tetemahan.

" Laknat!"


Tan kocapan ring pumarginé, wus rauh I Kantrung saking sisin radi gagané. Ri sedek I Kantrung maakin kéngin mapiluiung tur lantas mataken napi kranan ipun anaké ento

